PSIKOMOTRIZITATEA 
Haur hezkuntza proposatzen den interbentzio eredua, haurraren bizitza bere orokortasunean zuzenduta dago; hau da: bere afektibitatea, bere motrizitatea eta bere operazio pentsamendua. Honela, haurrak bere heldutasun prozesua errespetatuz, “jardutearen bizipenetik, pentsatzearen gozamenera” jarraitzen den ibilbidea eginen du, helduaren laguntzarekin.

Hezigarri Praktika Psikomotrizitatea 0 – 8 urte bitartekoentzat zuzendua dago eta arlo kognitiboak, motrizak, afektiboak eta komunikatiboak bere osotasunean lantzen ditu.

Haurraren heldutasun psikologikoari eta motrizitateari laguntzea da azkenean bere helburua. 

Praktika honen helburu orokorrak hauek dira:

· Haurra komunikazio harremanetara irekitzea.

· Haurra sormenera laguntzea.
· Haurra irudikapen bidez (abstrakzioa), pentsamendu-operazioen eraketara eta adimenera sartzea.
KOMUNIKAZIOAREN PLAZERRA

Eman eta hartu modu atseginez, hori da komunikatzea. Pertsona bezela existitzeko ezinbestekoa da komunikazioa. 

Salto egin, jiratu, jarraitu, eraiki, desegin… ekintzak bizi eta beste lagunekin konpartitu baditu sakoneko sentimenduak trukatu ditu, besteen iniziatibak onartu eta ikuspuntuak, euren proiektu eta desioak errespetatuz gertuago dago besteekin hartu-emanak izateko.

Ibilbide eta leku apropos batean haurrak ekintzen bidez bere emozioak adieraz dítzala bilatzen da. 

Hemen gorputz adierazpena eta aho hizkuntza bultzatu eta irakurri behar dira. Haurrak etengabe bere burua adierazten du. 

SORMENAREN GOZAMENA

Haurra ekintza bat egitera doanean inguru mundua aldatzeko intentzioa du. Ekintza hori bere nahian dago “ezin dut ezer aldatu interesik ez badu niretzako”.

Lehen unean interes hau modu zakar batean agertzen da, agresiboa akaso? Beste batzuengan inhibizioan…

Pixkana-pixkanaka, lagundu beharko zaio irteera zakar horiek baretzen, beren ekintzen ardura hartuz eta bizitakoaren gozamenaz mundu berri bat mendera eta eralda dezan. 

Ibilbide honek ongizate sensorial eta afektiboa sortzen du eta honek eragin zuzena du haurren emateko eta banatzeko plazerrean. Haurra  inguruko lagunak onartzen hasten da, eta hau ezinbesteko urratsa da pentsamendu operatiborako.

AKTIBITATE ERAGINKORRAREN PLAZERRA

Epe luze batean haurra emozioez inguratuta bizi da. Bere afektibitate aldetik sentitzen dituen beharrak lortzeko; eraldatu eta deformatu egin du errealitatea bere nahietara. 

Emozio guzti horiek pixkanaka eraldatzen joan daitezen haurra ulertu eta lagundu egin behar dugu.

Hau gertatzen denean mundu berri batera irekiko da analisia eta lojika gaitasunaren bidez erlazio berriak ezarri eta eraikiko ditu (pentsamendu intelektuala).

